
SYNTHESIS OF GLYCYRRHIZIC ACID FROM THE ROOTS OF THE 
PLANT "RED LICORICE" AND THE STUDY OF CHEMICAL PROPERTIES

Bazarkhan Imangaliyeva – K. Zhubanov Aktobe Regional State University, Candidate of Pedagogical 
Sciences, Associate Professor, Aktobe, Kazakhstan, E-mail: nur_70_@mail.ru, https://orcid.org/0000-

Abstract. Licorice is one of the main types of medicinal plants growing in 
Kazakhstan. These are perennial herbaceous plants belonging to the legume family due 
to the classification of their botanical properties. There are several species that grow in 
the desert, semi-desert, steppe regions of Kazakhstan. The root of red licorice is used in 
medicine as an expectorant, effective, slowing respiratory diseases, an antidote to colds. 
The drug Red licorice is a treatment for colds, inflammation of the respiratory tract, 
allergic skin diseases. Glycyrrhenate is recommended for the treatment of trichomonas 
and gynecological diseases, chalcorine, stomach and liver diseases.

The main biological, pharmacological component, the most active and active in 
licorice roots, is considered to be "glycyrrhizic acid". It is an acid-pentacyclic three-
terpenoid saponin, the concentration of which is 25% in the root of the Red licorice plant, 
and the proportion of polyphenolic compounds in the root is about 3-5%. Glycyrrhizic 
acid is present in licorice roots in the form of potassium, calcium and magnesium salts. 
The synthesis of pure glycyrrhizic acid is carried out in the presence of concentrated 
sulfuric acid. Laboratory work of the experimental part was conducted on him.

A quantitative analysis of the product under study was carried out. During the study, 
water and ammonia were used as a solvent. The object of the study for the comparative 
analysis of the licorice plant was the roots of the plant "Red licorice", growing in the 
foothills of the mountains of the Kyzylorda region and Western Altai in accordance 
with the geographical location, and the roots of the plant "Ural licorice", growing in the 
foothills of the Ural Mountains. The mass was determined as an indicator of the analysis. 
The article describes the determination of the quantitative composition of glycyrrhizic 
acid and a comparative analysis of the qualitative properties of biologically active 
substances contained in the extract, conducting research and processing the results.

Keywords: red licorice, medicinal plants, extraction, glycyrrhizin, glycerin, gluconic 
acid.

Аннотация. Мия өсімдігі Қазақстанда өсетін дәрілік өсімдіктердің негізгі 
түріне жатады. Бұлар-ботаникалық қасиеттерінің жіктелуіне байланысты бұршақ 
тұқымдасына жататын көпжылдық шөптесін өсімдіктер. Қазақстанның шөл,  
шөлейтті, далалы аймақтарында өсетін бірнеше түрі бар. Қызыл мия тамыры 
медицинада қақырық түсіретін, іс жүргізетін, тыныс жолдар ауруын бәсеңдететін, 
суық тигенге қарсы дәрі ретінде пайдаланылады. Қызыл мия препараты суық 
тигенде, тыныс жолдарының қабынуына, аллергиялық  тері ауруларына ем. 
Глицирренат препараты трихомонат және гинекологиялық ауруларды, халкорин, 
асқазан және бауыр ауруларын емдеуге ұсынылған.

Мия өсімдігінің тамырында ең белсенді әрі активті биологиялық, 
фармакологиялық негізгі компонент «глицирризин қышқылы» болып есептеледі. 
Бұл қышқыл – пентациклді үштерпеноидты сапонин болып табылады және оның 
концентрациясы Қызыл мия өсімдігінің тамырымында 25%-ды құрайды, сондай-
ақ тамырдың құрамында полифенолды қосылыстардың үлесі 3-5%-ға жуық болып 
келеді.

Глицирризин қышқылы мия өсімдігінің тамырында калий, кальций және магний 
тұздары ретінде кезедеседі. Таза глицирризин қышқылын синтездеу концентрлі 
күкірт қышқылы қатысында жүзеге асады. Ол туралы эксперименттік бөлімнің 
зертханалық жұмыстары жүргізілді. Зерттелетін өнімге сандық талдау жасалды. 
Зерттеу барысында еріткіш ретінде су, аммиак алынды. Зерттеу нысаны мия 
өсімдігіне салыстырмалы талдау үшін географиялық орнына сәйкес Қызылорда 
облысы мен Батыс Алтай тауларының бөктерінде өсетін «Қызыл мия» өсімдігінің 
тамыры және Орал тауларының бөктерінде өсетін «Орал мия» өсімдігінің тамыры 
алынды. Талдау көрсеткіші ретінде масса анықталды. Мақалада глицирризин 
қышқылының сандық құрамын анықтау және экстракттың құрамындағы 
биологиялық белсенді заттардың сапалық қасиеттері салыстырамалы талданып, 
зерттеу жүргізу және нәтижелерін өңдеу баяндалған. 

Түйін сөздер: қызыл мия,  дәрілік өсімдіктер, экстракция, глицирризин, 
глицеритин, глюкон қышқылы.

Аннотация. Солодка относится к основным видам лекарственных растений, 
произрастающих в Казахстане. Это многолетние травянистые растения, 
принадлежащие к семейству бобовых из-за классификации их ботанических 
свойств. Есть несколько видов, произрастающих в пустынных, полупустынных, 
степных регионах Казахстана. Корень красной солодки используется в медицине 
как отхаркивающее средство, эффективное при респираторных заболеваниях, 
а также как противоядие от простуды. Препарат Красная солодка используется 
для лечения простуды, воспалений дыхательных путей и аллергических кожных 
заболеваний. Препарат глицирренат рекомендован для лечения трихомонадных и 
гинекологических заболеваний, халкорина, болезней желудка и печени.

Основным биологическим, фармакологическим компонентом, наиболее 
активным и активным в корнях солодки, считается «глицирризиновая кислота». 
Это кислотно-пентациклический трехтерпеноидный сапонин, концентрация 
которого составляет 25% в корне растения Красной солодки, а также доля 
полифенольных соединений в корне составляет около 3-5%.

Глицирризиновая кислота присутствует в корнях солодки в виде солей калия, 
кальция и магния. Синтез чистой глицирризиновой кислоты осуществляется в 
присутствии концентрированной серной кислоты. О нем велись лабораторные 
работы экспериментальной части.

Проведен количественный анализ исследуемого продукта. В ходе исследования 
в качестве растворителя брали воду, аммиак. Объектом исследования для 
сравнительного анализа растения солодки были взяты корни растения «Красная 
солодка», произрастающего в предгорьях гор Кызылординской области и 
Западного Алтая в соответствии с географическим положением, и корни 
растения «Уральская солодка», произрастающего в предгорьях Уральских гор. 
Масса определялась как показатель анализа. В статье изложено определение 
количественного состава глицирризиновой кислоты и сравнительный анализ 
качественных свойств биологически активных веществ, содержащихся в 
экстракте, проведение исследований и обработка результатов.

Ключевые слова: красная солодка, лекарственные растения, экстракция, 
глицирризин, глицеритин, глюконовая кислота

Кіріспе
Жер бетінде шипалық қасиетке ие көптеген дәрілік өсімдіктер өседі. Біршама 

емдік қасиетке ие өсімдіктер ерте заманнан-ақ адамзат көңілін аударып келді. 
Өсімдіктердің құрамындағы көптеген биологиялық қоспалардың адам ағзасына 
тигізер пайдасы орасан зор. Осы себепті де қазіргі кезге дейін аталмыш 
өсімдіктердің биологиялық, фитохимиялық, химиялық, фармакологиялық құрамы 
мен қасиетін зерттеу ғылым салаларының басты назарында.

Мия өсімдігінің және тамырының құрамында кездесетін биологиялық белсенді 
қосылыстар қабынуға қарсы, жоғары тыныс жолдарының, сондай-ақ тері, асқазан-
ішек жолдарының, бүйрек, бауыр және т.б. аурулардың алдын алуға әсерін тигізеді, 
соның ішінде сапонин Бүкіл әлемдік, ресми және этномедицинада қолданылатын 

дәрілік өсімдіктердің ішінде мия (бұршақтар тұқымдасы) өсімдіктері маңызды 
орын алады (Amitava, et al, 2010).

Әдебиеттік шолу негізінде аналитикалық зерттелу Қазақстан Республикасының 
ғылыми медицинасында мия өсімдігінен және тамырынан жасалған препараттар 
фармакопеяға енгізілген. Олар жоғары тыныс жолдарының ауруларын емдеуде, 
сондай-ақ тамақ өнеркәсібінде кездесетін шикізат өнімдері әртүрлі ауруларды 
емдеу кезінде қолданылатын экстракттілерді, негізгі биологиялық компонент-
глицирризин қышқылын пайдалануға болатынын көрсетті. Сондықтан экстрактты, 
глицирризин қышқылын синтездеп алғаннан кейін, мия өсімдіктерінің (қызыл мия, 
орал мия) химиялық құрамы мен фармакологиялық белсенділігін салыстырмалы 
түрде зерттеу негізгі мәселе болып табылады.ді және флаваноидты қосылыстардың 
алар орны ерекше  (Marat Iztleuov,2021).

Зерттеудің мақсаты: Фармацевтика, косметология және басқа өндіріс 
салаларында практикалық құнды материал болып табылатын мия өсімдігінен 
синтезделген глицирризин қышқылын ұтымды пайдалану, оның толық физика-
химиялық қасиеттерін зерделеу арқылы отандық фармакологияның дамуына зор 
ықпалын анықтау.

Зерттеу нысаны мен әдістері
Мия өсімдігінің тамырында ең белсенді әрі активті биологиялық, 

фармакологиялық негізгі компонент «глицирризин қышқылы» болып есептеледі. 
Бұл қышқыл – пентациклді үштерпеноидты сапонин болып табылады және 
оның концентрациясы Қызыл мия өсімдігінің тамырымында 25%-ды құрайды, 
сондай-ақ тамырдың құрамында полифенолды қосылыстардың үлесі 3-5%-
ға жуық болып келеді. Қышқылдың химиялық құрамы екі бөліктен құралады. 
Ол 18-β-глицирретин қышқылының бір молекулалық бөлігі мен глюкурон 
қышқылының екі молекуласынан тұрады. Глицирризин қышқылының химиялық 
құрам бөлігінің жинақталған формуласы (а) мен 18-β-глицирретин қышқылын (б) 
төмендегі 1-суретте көрсетілген.

Негізінен глицирризин қышқылы мия өсімдігінің тамырында калий, кальций 
және магний тұздары ретінде кезедеседі. Таза глицирризин қышқылын синтездеу 
концентрлі күкірт қышқылы қатысында жүзеге асады. Ол туралы практикалық 
бөлімнің зертханалық жұмыстарынан аңғарып қарауға болады. 

 (а) - глицирризин қышқылы

 (б) - 18-β-глицирретин қышқылы
1-сурет. Глицирризин қышқылының химиялық құрамы:  (а) - глицирризин қышқылы; (б) - 

18-β-глицирретин қышқылы

Мияның химиялық құрамына сәйкес, мия тамырынан медицина мен 
фармакологиялық өнеркәсіпте қолданылатын биологиялық белсенді заттар, яғни 
сапониндер (3-20%) және флавоноидтар (3-4%) бөлініп алынады және бұларды 
арнайы қайнатпалар арқылы алады. Көпжылдық өсімдіктен жасалған жөтелге 
қарсы препараттар жүрек айнуы және құсу сияқты жанама әсерлеркөрсетпейді. 
Әр ұсынған дәрілер құрамында глицирризин қышқылы, сапониндер және 
флавоноидтар бар. Осылардың ішінде өсімдік склеротикалық әсеріне ие-
глицирризин қышқылы. Қышқыл жаман холестерин синтезін тежеп, қабынуға 
қарсы және алларгияға қарсы қасиеттерге негіз болып табылады, сонымен қатар 
бүйрек үсті бездерінің жұмысын жақсартуға көмектеседі. Ал вирустардан және 
микроорганизмдерден қорғайтын, тітіркенуден, агрессивті препараттардан 
қорғайтын, ас қорыту және тыныс алу жүйелеріндегі шырышты өндіруді арттыруға 
пайдасын тигізетін белсенді заттар-сапониндер болып табылады.  Сапониндер-
бронхта жиналған шырыштарды сұйылтады.  Флавоноидтар - спазмды және 
қабынуды азайтатын, қанның сұйық бөлігінде орналасқан капиллярды қалыпқа 
келтіретін негізгі дәрілік құрам бөлігі (Alex Kong, 2014).

Мияның химиялық құрамына сәйкес, мия тамырынан медицина мен 
фармакологиялық өнеркәсіпте қолданылатын биологиялық белсенді заттар, яғни 
сапониндер (3-20%) және флавоноидтар (3-4%) бөлініп алынады және бұларды 
арнайы қайнатпалар арқылы алады. Көпжылдық өсімдіктен жасалған жөтелге 
қарсы препараттар жүрек айнуы және құсу сияқты жанама әсерлеркөрсетпейді. 
Әр ұсынған дәрілер құрамында глицирризин қышқылы, сапониндер және 
флавоноидтар бар. Осылардың ішінде өсімдік склеротикалық әсеріне ие-
глицирризин қышқылы (Srinivas, et al, 020). 

Қышқыл жаман холестерин синтезін тежеп, қабынуға қарсы және аллергияға 
қарсы қасиеттерге негіз болып табылады, сонымен қатар бүйрек үсті бездерінің 
жұмысын жақсартуға көмектеседі. Ал вирустардан және микроорганизмдерден 
қорғайтын, тітіркенуден, агрессивті препараттардан қорғайтын, ас қорыту және 

тыныс алу жүйелеріндегі шырышты өндіруді арттыруға пайдасын тигізетін 
белсенді заттар-сапониндер болып табылады.  Сапониндер-бронхта жиналған 
шырыштарды сұйылтады.  Флавоноидтар - спазмды және қабынуды азайтатын, 
қанның сұйық бөлігінде орналасқан капиллярды қалыпқа келтіретін негізгі дәрілік 
құрам бөлігі (Jianshe Yang, et al, 2023).

Глицирризин қышқылының сандық құрамын анықтау және 
экстракттың құрамындағы биологиялық белсенді заттардың сапалық 

қасиеттерін салыстырамалы талдау
Мия тамырының қою сығындысынан глицирризин қышқылын синтездеу 

Қазақстан Республикасының Фармакопеясының аналитикалық нормативті 
документінің 42-10154-18 тіркеу нөмеріне сәйкес жүргізіледі. Аналитикалық 
нормативті документке сәйкес шикізаттың құрамынан 1 г мөлшердегі талданатын 
өнімдегі глицирризин қышқылының сандық құрамын ультракүлгін аймақтарда 
абсорбциялық спектрофотометриялық әдіспен анықтайды.  Зерттелетін өнімнің 
сандық құрамын анықтау үшін мынадай келесі зертханалық қадамдар жүзеге 
асады. 

Зерттеу барысы: Ең алдымен 20 мл 3% азот қышқылының  ацетондағы 
ерітіндісі дайындалады, кейін 150 мл-лік конустық колбаға шикізаттың 1 г 
мөлшері салынады, оның үстіне дайындап алған 20 мл ерітінді құйылады да, 1 
сағат бойы араластырылады. Толық араластырылғаннан кейін, басқа 100 мл-лік 
өлшеуіш колбаға сүзгінің қатысында фильтр қағазымен сүзіп алынады. Босаған 
конустық колбаның үстіне 10 мл ацетон құйылады және араластырылады, содан 
соң фильтрат бар колбаның үстіне 10 мл араластырылған ацетон құйылады. Кейін 
фильтр қағазы бос қалған конустық колбаның ішіне салынады, оның үстіне 20 мл 
ацетон құйылып, кері тоңазытқышта 5 мин қайнатылады да, фильтраттың үстіне 
құйылады. Осы процесс тағы да 2 рет қайталанады. 100 мл-лік өлшеуіш колбаны 
толтыру үшін фильтраттың үстіне сызыққа дейін ацетон ерітіндісі құйылады. 100 
мл шикізаттың экстракты 250 мл-лік колбағы құйылады. Содан соң, босап қалған 
өлшеуіш колбаның үстіне 40 мл 96%-дық этанол құйып, араластырылады және 
экстрактының үстіне құйылып, тағы да араластырылады. Осы шикізат ерітіндісінің 
үстіне pH 8.2-8.6 аралығында болатын  ашық-сары түске енгенше концентрлі 
аммиак ерітіндісінің 2-3 тамшысы қосылады. Оның сутектік көрсеткішінің мәнін 
«ионометр» немесе  «pH-метр» құралы арқылы анықтайды. Содан соң, ашық-сары 
түсті ерітіндіні Бюхнер сүзгіші арқылы сүзеді және үстіне 50 мл ацетон құйылып, 
тағы сүзу процесі жалғасады. Фильтр қағазына жинақталған глицирризин 
қышқылының кристаллдары оралып, конустық колбаға салынады, кейін үстіне 50 
мл тазартылған су құйылып, араластырылады(процесс тағы да 1-2 рет жүргізіледі). 
Толық араластырылғаннан кейін, 250 мл-лік конустық колбаға кристалл ерітінділері 
құйылады және сызыққа дейін тазартылған сумен толтырылады. Кейін осы 
дайындалған ерітіндіден 30 мл ерітінді 500 мл-лік конустық колбаға құйылады 
және жоғарыдағыдай химиялық ыдыстың сызығына дейін сумен толықтырылады. 
Келесі процесс абсорбциялық спектрофотометрия құралында жүргізіледі. Ол 
үшін аспаптың кювета (екеу) ыдысы керек болады. Біріншісіне су, ал екіншісіне 

соңғы ерітілген шикізат тың зерттелетін ерітіндісі құйылады. Ерітінділермен 
толықтырылған екі кювета ыдысы аспапқа орнықтырылады. Орнықтырмастан 
бұрын, абсорциялық спектрофотометрия аспабының толқын ұзындығы 258 нм-
ге келтіріледі. Ең алдымен аспапқа су құйылған кювета салынады, содан кейін 
барып, зерттелетін ерітінді құйылған кювета салынып, оптикалық тығыздық мәні 
есептелінеді. Оптикалық тығыздың мәні есептеуге керек болады. Тығыздық мәнін 
қолдана отырып, келесі есептеуді жүргізеді.

1 г шикізаттың құрамынан глицирризин қышқылынының пайыздық мөлшері 
мына формуламен есептелінеді:

Мұндағы: D – зерттелетін ерітіндінің оптикалық тығыздық мәні;
m – шикізат массасы, г;
30–500мл ерітінді дайындау үшін қолданылатын 250 мл-лік колбадағы ерітінді 

мөлшері;
822 – глицирризин қышқылының молекулалық салмағы;
11000 - глицирризин қышқылының меншікті сіңіру көрсеткіші.

Глицирризин қышқылының пайыздық мөлшері 14% кем болмауы керек. 
Қызыл мия тамырының құрамынан глицирризин қышқылының мөлшерін 
гравиметриялық әдісті қолдана отырып табуға болады. Сынақ келесідей 
жүргізіледі: 1г экстрактты стаканға салып, 50мл қайнаған суда ерітеді. Ерітіндіні 
100 мл өлшеуіш колбаға ауыстырып, сумен белгігіе дейін жеткізіп, ертіндіні 
20°С-ге дейін суытады. Колбаның ішіндегі ертіндіні жақсылап араластырып, 
фильтр қағазы арқылы сүзеді.  Көлемі 100 мл конустық колбаға пипеткамен 50 мл 
фильтрат алынады. Колбаның ішіндегі фильтратты қайнатып, үстіне  5 мл  20% 
күкірт қышқылын қосады және глицирризин қышқылының толық тұнбаға түсуі 
үшін салқын жерде 16-24 сағатқа қалдырылады. Тұнбаны фильтр қағазын қолдана 
отырып сүзеді  және алдымен күкірт қышқылы қосылған суық сумен, содан кейін 
тек суық сумен шайады. Шаюға қолданған сулар мен ертінді көлемі 50 мл-ден 
аспауы тиіс. Шайылған тұнба сүзгімен бірге конусты колбаға салынып, 5-10 мл 
25% аммиак ерітіндісімен ерітіледі. Алынған ерітіндіні бірнеше рет ыстық сумен 
шайып, алдын ала кептірілген және өлшенген фарфор ыдысына ауыстырылады. 
Фарфор ыдысындағы ертіндіні су ваннасында құрғағанша қыздырып, кептіргіш 
шкафта 100-102°C температурада тұрақты массаға дейін кептіріледі. Экстрактың 
әр партиясы үшін екі параллель анықтама жасалады. Аналитикалық таразыда 
алыңған зат өлшенеді. Нәтижелер алынғаннан кейін глицирризин қышқылының 
(Х) массалық үлесі пайызбен формула бойынша есептеледі:

Мұндағы: m – тұнбасы бар ыдыстың массасы, г; m1 – ыдыстың масссасы, г; 
m2 – экстрактың массасы, г.

Сынақтың соңғы нәтижесі үшін пайыздың оннан бір бөлігіне дейін есептелген 
екі параллель анықтаманың нәтижелерінің арифметикалық орташа мәні алынады. 
Екі параллель анықтаманың нәтижелері арасындағы айырмашылықтар 1% - дан 
аспауы керек. Бұл мәннен асып кеткен жағдайда талдау қайталанады [Saginayev, 
et al, 2023].

Глицирризин қышқылы үштерпенді сапонин болғандықтан, оның химиялық 
қасиеттеріне сүйене отырып, бірнеше сапалық реакциялар жүргізуге болады.  
Үштерпенді гликозидтер петролейн қышқылында, хлороформда және ацетонда 
ерімейді. Ал су, метил және этил спирттерінде жақсы ерігіштік қасиет көрсетеді. 
Үштерпенді сапониндер фенол, жоғарғы спирттермен және стериндермен комплекс 
түзуге қабілетті. Сапониндер эритроцит мембранасындағы холестеролмен 
комплекс түзіп, оны ерітеді және эритроцит құрамындағы гемоглобинді қан 
плазмасына өткізіп жібереді. Сол кезде қан плазмасының түсі ашық-қызыл түске 
еніп, мөлдірлене бастайды. 

Көбіктендіру реакциясы. 2 пробирка алып, бірінші пробиркаға 5 мл 0,1 н HCl 
ертіндісін, ал екіншісіне 5 мл 0,1н NaOH ертіндісін құяды да, әрқайсысына 2-3 
тамшы зерттелетін ерітіндіні тамызады. Пробиркалардың аузын тығынмен жауып, 
қатты шайқайды. Зерттелетін ерітіндіде үштерпенді сапониндер болса тұрақты 
көбік пайда болады (2-сурет).

 
2-сурет. Глицирризин қышқылының көбіктену реакциясының құрылымдық формуласы

Тұнба түсіру реакциялары:
1. 1 мл зерттелетін ерітіндіге 3-4 тамшы бром суын қосқан кезде, тұнба түзіледі.
2. 1 мл зерттелетін ерітіндіге 3-4 тамшы 10% қорғасын ацетатын қосқан кезде 

тұнба түзіледі.

3. 1 мл зерттелетін ерітіндіге 1 мл 1% холестеролдың спирттегі ерітіндісін 
қосқан уақытта тұнба түзіледі. 

4. Формалин қатысындағы реакция. Зерттелетін ерітіндіге формалин және 
концентрлі күкірт қышқылын қосқан кезде қызыл тұнба түзіледі (Glinka, 2018).

Зертеу жүргізу және нәтижелерін өңдеу
Бұл бөлімде мия өсімдігінің тамырынан бөлінетін глицирризин қышқылына 

және фитохимиялық құрамына талдау жүргізу барысы мен нәтижелері баяндалады. 
Салыстырмалы талдау жүргізу үшін зерттеу нысанының екі түрі басты шикізат 
түрінде  қолданылды: Қызыл мия және Орал мия.

Қызыл мия өсімдігінің тамырынан экстрактты бөліп алу
Қызыл мия өсімдігінің тамырынан синтезделетін глициррризин қышқылының 

құрамы организмге пайдасы зор екенін жоғары да айтылған тақырыптардан 
байқауға болады. Бірақ, көп жағдайда ол мия тамырының шәрбаты немесе 
экстрактысы арқылы организмге түседі. Сондықтан біз ең алдымен Қызыл мия 
өсімдігінің тамырынаң экстракт синтездеп, сол заттан глицирризин қышқылын 
бөліп алып, зерттеуді жөн көрдік. 

Экстракт алу үшін, бастапқы шикізаттан 100 г өлшеп алынып, 300 мл 3% 
аммиак ерітіндісіне салынды. Кейін осы қоспа кері тоңазытқышқа жалғанып, 
су моншасына орнатылды. Қоспаны араластыра отырып, орташа 60-70°C 
температурасында 4 сағат бойы экстракция процесі жүргізілді. Бұл процесс 
аяқталғаннан кейін, тамырдан және бөгде механикалық заттардан тазарту 
үшін қоспа алдымен дәке арқылы, кейін фильтр қағаз арқылы сүзіп алынды.  
Алынған экстрактіні өндеу және ерігіштігін арттыру үшін аз мөлшерде этил 
спирті қосылды. Кейін экстрактты қыздыруға қолайлы ыдысқа көшіріп, қайнату 
процесі жүргізілді. Осы процесс барысында экстракт көлемі азайып, ол қою 
сығындысына айналады. Нәтижесінде ары қарай зерттеу жұмыстарын жүргізу 
мақсатында алынған мия тамырының қою экстрактісі алынды. Бұл әдіс ҚР 
АНД 42-10154-18 стандартына сәйкес, мия тамырының қою экстрактісін және 
экстракттан глицирризин қышқылын синтездеп алу үшін қойылған талаптарға 
негізделе отырып, жасалынды. Мия тамырынан экстракт алу үшін қолданылатын 
дәстүрлі әдіс су экстрагенті пайдаланылды. Аммиак және су экстрагенттерін 
пайдаланудың артықшылығы мен кемшілігін айқындау үшін жұмыс барысы мен 
талаптары бірдей етіп алынды. 

Жоғары да баяндалған зерттеу барысына сәйкес көрсетілген зертханалық 
жұмыстардың нәтижесін төмендегі 5-кестеден көруге болады.

3-сурет. Қызыл мия мен Орал мия өсімдігінің тамырынан су мен аммиак қатысында алынған 
экстрактының массалары бейнеленген диаграммалық кескіндеме

1-кесте 
Экстракттардың массалары

Қосылыс атауы Қызылорда обл. Қызыл 
миясы

Батыс Алтай тауының Қызыл 
миясы

Орал миясы

Аммиак 9,2191 г 5,3274 г 9,0592 г
Су 8,2027 г 5,1823 г 16, 1313 г

Нәтижесінде экстракт, өткір айқын тәтті дәмі мен иісі бар, түсі қара-қоңырқай, 
қоймалжын зат болып шықты.  Кестеде көрсетілгендей Алтай тауының Қызыл 
миясының экстрактісі ең аз мөлшерде шықты. Ал салыстырмалы түрде зертеуге 
алынған Орал миясы ең қызық нәтижеге ие болды. Бұл тамырдың экстрактісі 
де, Қызыл мияның экстрактілерімен салыстырғанда өзгешелеу болып табылды. 
Ең алдымен Орал миясының қою экстрактісі желе сияқты және ашық-қоңырқай 
түске ие болды.

Мия тамырының экстрактілерінен глицирризин қышқылын бөліп 
алып, сандық талдау жүргізу

Біз әдеби шолу жүргізу барысында глицирризин қышқылын бөліп алумен 
қатар, оған сандық талдау жүргізу үшін қолданылатын әдістер ұқсас екенін 
байқадық. Сондықтан, біз қышқылды бөліп алу үшін, Қазақстан Республикасының 
Фармакологиясы мен «ТК Фарм» зауытында, мия тамырының экстрактісін шығару 
және сапасын тексеру мақсатында қолданатын ҚР АНД 42-10154-18 стандартына 
сүйенуді жөн көрдік.

Ең алдымен 20 мл 3% азот қышқылының  ацетондағы ерітіндісі дайындалды, 
кейін 150 мл-лік конустық колбаға шикізаттың 1 г мөлшері салынды, оның үстіне 
дайындап алған 20 мл ерітінді құйылып, 1 сағат бойы шыны таяқшаны қолдана 
отырып, араластырылды. Толық араластырылғаннан кейін, басқа 100 мл-лік 
өлшеуіш колбаға сүзгінің қатысында фильтр қағазымен сүзіп алынды. Босаған 

конустық колбаның үстіне 10 мл ацетон құйылды және араластырылды, содан 
соң фильтрат бар колбаның үстіне 10 мл араластырылған ацетон құйылды. Кейін 
фильтр қағазы бос қалған конустық колбаның ішіне салынып, оның үстіне 20 
мл ацетон құйылып, кері тоңазытқышта 5 мин қайнатылып, фильтраттың үстіне 
құйылды. Осы процесс тағы да 2 рет қайталанды. 100 мл-лік өлшеуіш колбаны 
толтыру үшін фильтраттың үстіне сызыққа дейін ацетон ерітіндісі құйдық. 100 
мл шикізаттың экстракты 250 мл-лік колбағы құйылды. Содан соң, босап қалған 
өлшеуіш колбаның үстіне 40 мл 96%-дық этанол құйып, араластырылады және 
экстрактының үстіне құйылып, тағы да араластырылды. Осы шикізат ерітіндісінің 
үстіне pH 8.2-8.6 аралығында болатын  ашық-сары түске енгенше концентрлі 
аммиак ерітіндісінің 2-3 тамшысы қосылды. Оның сутектік көрсеткішінің мәнін 
«ионометр» немесе  «pH-метр» құралы арқылы анықтадық. Содан соң, ашық-
сары түсті ерітіндіні Бюхнер сүзгіші арқылы сүзіп, тұнбаны және колбаны 50 мл 
ацетон ерітіндісімен шайып, тағы сүзу процесі жалғастырдық. Осылайша, фильтр 
қағазында сары түсті глицирризин қышқылын көруге болады. 

Әрі қарай сандық талдауды жүргізу үшін фильтр қағазына жинақталған 
глицирризин қышқылының кристаллдарын орап, конустық колбаға салдық, 
кейін үстіне 50 мл тазартылған су құйып, араластырдық (процесс тағы да 1-2 
рет жүргізілді). Толық араластырылғаннан кейін, 250 мл-лік конустық колбаға 
кристалл ерітінділерін құйдық және сызыққа дейін тазартылған сумен толтырдық. 
Кейін осы дайындалған ерітіндіден 30 мл ерітінді алып 500 мл-лік конустық 
колбаға құйдық және жоғарыдағыдай химиялық ыдыстың сызығына дейін сумен 
толықтырдық. Келесі процесс абсорбциялық спектрофотометрия құралында 
жүргізілді. Ол үшін аспаптың кювета (екеу) ыдысын қолдандық. Біріншісіне су, 
ал екіншісіне соңғы ерітілген шикізаттың зерттелетін ерітіндісін құйып алдық. 
Ерітінділермен толықтырылған екі кювета ыдысты аспапқа орнықтырдық. 
Орнықтырмастан бұрын, абсорциялық спектрофотометрия аспабының толқын 
ұзындығын 258 нм-ге келтіріп алдық. Ең алдымен аспапқа су құйылған кювета 
салынып, содан кейін барып, зерттелетін ерітінді құйылған кювета салынды 
да, оптикалық тығыздық мәні есептелінді. Оптикалық тығыздық мәні есептеуге 
қажет болады. Тығыздық мәнін қолдана отырып, келесі есептеуді жүргіздік.

Әр алыңған шикізаттың 1 г грамындағы глицирризин қышқылынының 
пайыздық мөлшерлері есептелінеді:

Қызылорда Қызыл миясы аммиак экстрагентімен

Қызылорда Қызыл миясы су экстрагентімен

Алтай Қызыл миясы аммиак экстрагентімен

Алтай Қызыл миясы су экстрагентімен

Орал миясы аммиак экстрагентімен

Орал миясы су экстрагентімен

Оптикалық тығыздық мәні мен басқа сандық мәліметтерді қолдана отырып, 
глицирризин қышқылының пайыздың көрсеткішін 2-ші және 3-ші кестеден 
көруге болады.

2-кесте
Оптикалық тығыздықтың мәні мен глицирризин қышқылының пайыздық көрсеткіші 

(аммиак экстрагентінің қатысында)
Аммиак экстрагенті D х

Қызыл орда обл. Қызыл мия 0,6006 18,18%
Батыс Алтай тауының Қызыл миясы 0,6003 18,15%

Орал миясы 0,6009 17,8%

Аммиак экстрагентінің оптикалық тығыздық мәндеріне сәйкес спектр сызығы 
келесідей етіп тұрғызылды.

3-кесте
Оптикалық тығыздықтың мәні мен глицирризин қышқылының пайыздық көрсеткіші 

(су экстрагентінің қатысында)
Су экстрагенті D х

Қызылорда обл. Қызыл мия 0,5568 16,8%
Батыс Алтай тауының Қызыл миясы 0,5375 16,44%

Орал миясы 0,5274 16,03%

4-сурет.Өсімдік экстрактысынан алынған глицирризин қышқылының спектрофотометр 
мәліметтерінен тұрғызылған спектр сызығы

Су экстрагентінің оптикалық тығыздық мәндеріне сәйкес спектр сызығы 
келесідей етіп тұрғызылды (5-сурет).

5-сурет. Өсімдік экстрактысынан алынған глицирризин қышқылының спектрофотометр 
мәліметтерінен тұрғызылған спектр сызығы

Сапалық реакциялар 
А) Көбіктендіру реакциясы. 2 пробирка алып, бірінші сынауыққа 5 мл 0,1н 

HCl ерітіндісі, ал екіншісіне 5 мл 0,1н NaOH ерітіндісі құйылады, әрқайсысына 
2-3 тамшы зерттелетін ерітінді құйылады. Пробиркалардың ауызы тығынмен 
тығындалып, қатты шайқалады. Зерттелетін ерітіндіде тұрақты көбік пайда болды.

6-сурет.  Глицирризин қышқылының көбіктену реакциясы

Б) 1 мл зерттелетін ерітіндіге 3-4 тамшы 10% қорғасын ацетатын қосқан 
кезде тұнба түзілді (7-сурет).

7-сурет. Глицирризин қышқылының қорғасын ацетатымен реакциясы

В) Лафон реакциясы. 2 мл зерттелетін ерітіндіге 1 тамшы 10% мыс 
сульфаты мен концентрлі күкірт қышқылын қосып,  қыздыра бастайды. 
Осы кезде қоспаның түсі өзгеріп, ашық көкшіл-жасыл түс пайда болды. 

8-сурет. Шикізаттың лафон реакциясы кезінде өзгеруі

Г) Сальковский реакциясы. 2 мл зерттелетін ерітіндіге 1 мл хлороформ және 
концентрлі күкірт қышқылын қосқан уақытта, органикалық қабаты қызғылт сары 
түске ауысты (28-сурет). 

 9-сурет. Шикізаттың сальковский реакциясы кезінде өзгеруі

Д) Сурьма (III) хлориді қатысындағы реакция. 1 мл зерттелетін ерітіндіге 0,5 
мл хлороформда ерітілген сурьма хлоридін қосады. Ерітінді қызыл түске боялды. 

10-сурет. Сурьма (III) хлоридінің шикізатпен реакциясы

Е)Калий перманганаты қатысындағы реакция. Зерттелетін ерітіндіге калий 
перманганаты мен қышқыл (H2SO4, HCl) қосады. Осы қоспаны қыздырған уақытта, 
калий перманганатының күлгін түсі жоғалып, ерітінді түссізденді (11-сурет).

11-сурет. Калий перманганаты қатысындағы реакциясы

Ж) Зерттелетін ерітіндіге 0,3-0,5 г магний немесе мырыш ұнтағын қосып, 
үстіне концентрлі тұз қышқылын қосамыз. Ерітінді ашық қызыл түске боялды.

 

12-сурет.Шикізаттың сапалық реакциясы

Қорытынды
Зерттеуге сәйкес жүргізілген теориялық ізденістер мен зертханалық 

тәжірибелер нәтижесі келесідей қорытынды жасауға мүмкіндік береді: 
-әдебиеттерді зерттеу және мия өсімдігінің түрлеріне ботаникалық, химиялық, 

фитохимиялық қосылыстары толық зерттелді;
-өсімдік тамырынан экстракт амммиак пен су экстрагенттері арқылы алынды 

және негізгі компонент – глицирризин қышқылы өсімдіктің тамыры арқылы 
синтезделді;

-глицирризин қышқылының химиялық қасиеттеріне сапалық талдау 
жасалынды.

Қызыл мия және Орал мия өсімдігінің тамыры үш түрлі мекеннен әкелінді. 
Олардың құрамынан келесідей көрсеткіштер (пайыздық) зерттеу нәтижелеріне 
сәйкес айқындалды:

1.Қызылорда обл. Қызыл миясынының пайыздық көрсеткіші аммиак 
экстрагенті қатысында 18,18%-ды, ал су экстрагенті қатысында 16,8%-ды құрады;

2.Батыс Алтай тауының Қызыл миясының пайыздық көрсеткіші аммиак 
экстрагентінің қатысында  18,15%-ды, ал су экстрагенті қатысында 16,44%-ды 
құрады;

3.Орал миясының пайыздық көрсеткіші аммиак экстрагентінің қатысында 
17,8%-ды, ал су экстрагентінің қатысында 16,03% құрады.

Орындалған зерттеу жұмыстарының нәтижесінде Қызыл мия және оны 
салыстырмалы талдау үшін қолданылған Орал мия өсімдік шикізаттарының 
химиялық әрі фитохимиялық құрамы айқындалды. Мия өсімдігінің түрлерінің 
сапалық және сандық құрамы бойынша айырмашылықтар анықталды.

Алынған тәжірибелік зерттеуді шикізаттан бөлінген дәрілік өсімдіктердің 
құрамын анықтауда қолдануға болады. Бұл объектілерді одан әрі медициналық, 
фармакологиялық пайдалану перспективаларын ескере отырып, алдағы уақытта 
шикізат базасының көлемін анықтау және этномәдениетке енгізу қажеттілігін 
көрсету мақсатында ресурстық жүргізулер қажет. 

